
Oqaluuserisassanut nassuiaat. 

(Inatsisartut Siulittaasuat) 

 

 

Oqaluuserisassani imm. 104-p aappassaaneerneqarnissaa UKA2017-imut 

kinguartinneqarsimagaluarpoq. Maannali Ilaqutariinnermut Peqqissutsimullu 

Ataatsimiititaliap suliani naammassisimavaa isumaliutissiissuteqarlunilu. Taamaalilluni 

immikkoortoq pineqartoq ataatsimiinnermi ingerlasumi aappassaaneerneqarsinnaalerpoq 

ullorlu 7. juni aappassaaneerneqassalluni. 

Immikkoortup 104-p qulequtaraa: Angajoqqaarsiat atugaasa pitsanngorsaavigineqarnissaat 

aningaasatigullu paaqqinninnerminni tigusartagaasa qaffaavigineqarnissaat, taamatuttaaq 

nerisaqarnermut, atisarsiutissat, kiisalu kaasarfimmiorisartakkanut aningaasartuutaasartut 

ullutsinnut naapertuuttunngorlugit naleqqussarneqarnissaannik Naalakkersuisut 

peqquneqarnissaannik Inatsisartut aalajangiiffigisassaattut siunnersuut. 

 

Inuussutissarsiornermut Aatsitassanullu Ataatsimiititaliap oqaluuserisassani immikkoortup 

135-p suliarineqarnera naammassivaa. Immikkoortoq ulloq 7. juni aappassaaneerneqassaaq.  

Immikkoortup 135-p qulequtaraa: Umiartortut atorfinitsitaasarnerannut pissutsit pillugit 

inatsimmi Kalaallit Nunaanni naalagaaffigisami nangaanartitanik pillugu 

atuukkunnaartitsinissamik Naalakkersuisut peqquneqarnissaannik Inatsisartut 

aalajangiiffigisassaattut siunnersuut. 

 

Naalakkersuisut ullumi nalunaarutigaat oqaluuserisassani immikkoortoq 128 tunuartillugu. 

Immikkoortoq ullumi ataatsimiinnermi oqaluuserineqartussaagaluarpoq, maannali tassa 

oqaluuserisassanit peerneqarluni. 

Immikkoortup 128-p qulequtaraa: Siunnersuut uunga: Atornerluineq pillugu Inatsisartut 

inatsisaat nr. xx xx. 2017-imeersoq 

 

 

Taasisarnerit pillugit isumaqatigiissuteqarput: 

Randi V. Evaldsen, Demokraatit aamma Knud Kristiansen, Siumut 

Michael Rosing, Demokraatit aamma Martha Lund Olsen, Siumut 

 

 


